
ᐱᕙᓪᓕᐊᔪᑦ ᑐᓴᕋᑦᓴᑦ 
 
 

 

 For Immediate Release  
 

ᓄᓇᕗᑦ, ᑲᓛᖡᑦ ᓄᓈᑦ ᐱᒋᐊᖅᑎᑦᓯᔪᑦ ᑲᑐᔾᔨᓗᑎᒃ ᖃᐅᔨᓴᕐᓂᕐᒥᒃ ᑳᒡᕕᒃᔪᐊᕐᒥ ᓇᓄᖏᓐᓂᒃ 
 

ᐃᖃᓗᐃᑦ, ᓄᓇᕗᑦ (ᐃᐳᕈ 24, 2012) - ᖃᐅᔨᓴᖅᑕᐅᓂᖏᑦ ᑳᒡᕕᒃᔪᐊᕐᒥ ᓇᓄᐃᑦ ᐱᒋᐊᓚᐅᖅᑐᖅ ᐃᐳᕈ 23, 2012 

ᑲᑐᔾᔨᖃᑕᐅᓪᓗᑎᒃ ᑲᓛᖡᑦ ᐱᓕᕆᔨᖏᑦ ᓄᓇᒥᐅᑕᓕᕆᓂᕐᒧᑦ. ᑳᒡᕕᒃᔪᐊᕐᒥ ᓇᓄᐃᑦ ᖃᑦᓰᓐᓇᐅᔪᑦ ᐊᐅᓚᑕᐅᕙᑦᑐᑎᒃ 

ᑲᑐᔾᔭᐅᓪᓗᑎᒃ ᓄᓇᕗᒻᒧᑦ ᑲᓛᖡᓄᓪᓗ. ᖃᐅᔨᓴᖅᑏᑦ ᐱᔭᕇᕋᑖᓚᐅᖅᑐᑦ ᓄᓇᓕᓐᓂ ᑐᓴᕆᐊᖅᑎᑦᓯᓂᕐᒧᑦ, 

ᐃᑲᔪᖅᓱᖅᑕᐅᔪᒻᒪᕆᐅᓪᓗᓂᓗ ᖃᐅᔨᓴᕐᓂᐅᓂᐊᖅᑐᖅ. ᖃᐅᔨᓴᕈᑎᒥᓂᐅᔪᑦ ᐊᑯᓐᓂᖓᓂ 1993 ᐊᒻᒪᓗ 1997 

ᓇᓗᓇᐃᕈᑕᐅᓯᒪᔪᑦ ᖃᑦᓯᐅᓂᖏᑦ ᐊᑉᐸᐸᓪᓕᐊᓯᒪᓂᖏᓐᓂᒃ, ᑭᓯᐊᓂ ᐅᓪᓗᒥᒨᖓᔪᓂᒃ ᖃᐅᔨᓴᖅᑕᐅᒋᐊᓖᑦ.
 

“ᖁᕕᐊᓪᓚᕆᑦᑐᖓ ᓇᓗᓇᐃᖅᓯᒍᓐᓇᕋᒪ ᑲᑐᔾᔨᖃᑎᒌᓐᓂᐅᓂᐊᖅᑐᒥᒃ ᑐᑭᓯᐅᒪᓕᒃᑲᓐᓂᕈᒪᓪᓗᑕ ᓄᖑᑉᐸᓪᓕᐊᖏᓪᓗᒋᓪᓗ 

ᐊᐅᓚᑕᐅᑦᓯᐊᕈᓐᓇᖁᓪᓗᒋᑦ ᑕᒪᑦᑕ ᓇᓐᓄᕝᕕᒋᖃᑦᑕᖅᑕᑦᑎᓐᓂᒃ,” ᐅᖃᖅᓯᒪᔪᖅ ᔭᐃᒥᓯ ᐋᕆᐊᒃ, ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ. 
 

ᑲᓛᖡᑦ ᓄᓇᖓᓂ ᒥᓂᔅᑕ ᐋᓐ ᕼᐊᓐᓴᓐ ᐊᖏᖃᑎᓕᒃ ᒥᓂᔅᑕ ᐋᕆᐊᕐᒥᒃ. “ᖃᐅᔨᓴᖅᑐᖃᖅᐸᓪᓕᐊᑎᓪᓗᒍ 

ᑐᓴᖅᑎᑦᓯᒋᐊᖃᑦᑕᓛᖅᑐᒍᑦ ᖃᐅᔨᔭᐅᕙᓪᓕᐊᔪᓂᒃ ᓴᖅᑭᖅᓯᖃᑦᑕᕐᓗᑕᓗ ᖃᐅᔨᓴᕈᑎᒥᓂᕐᓂᒃ ᐱᔭᕇᖅᑕᐅᑉᐸᑦ,” ᒥᓂᔅᑕ 

ᕼᐊᓐᓴᓐ ᐅᖃᖅᓯᒪᔪᖅ. 
 

ᑕᒪᒃᑮᒃ ᒥᓂᔅᑖᒃ ᐊᑦᓱᕉᑎᖃᕈᒪᔫᒃ ᓄᓇᕗᒻᒥᐅᑦ ᑲᓛᖡᓪᓗ ᐃᓚᐅᖃᑕᐅᒋᐊᖃᕐᓂᖏᓐᓄᑦ ᑐᓴᐅᒪᑎᑕᐅᒋᐊᖃᕐᓂᖏᓐᓄᓪᓗ. 

ᐸᕐᓇᑕᐅᓯᒪᔪᖅ ᐊᕐᕌᒍᓂᒃ ᐱᖓᓱᓂᒃ ᖃᐅᔨᓴᕐᓂᐅᓂᐊᖅᑐᖅ ᐃᓚᒋᔭᐅᔪᖅ ᐊᐅᓚᑦᓯᓂᕐᒧᑦ ᖃᓄᖅᑑᕈᑎᒧᑦ 

ᐋᖅᑭᑦᑕᐅᓯᒪᔪᒧᑦ ᑲᓇᑕᒥ-ᑲᓛᖡᑦ ᑲᑐᔾᔨᓪᓗᑎᒃ ᑲᑎᒪᔨᓄᑦ, ᒪᓕᑦᑐᒍ ᑲᓇᑕ-ᑲᓛᖡᑦ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎ ᐊᑎᓕᐅᖅᑕᐅᓚᐅᖅᓯᒪᔪᖅ 2009-ᖑᑎᓪᓗᒍ. 
 

ᖃᐅᔨᓴᕐᓂᖅ ᖃᐅᔨᓴᕈᑕᐅᓂᐊᖅᑐᖅ ᖃᑦᓯᐅᓂᖏᓐᓂᒃ ᖃᓄᐃᓐᓂᖏᓐᓂᓪᓗ ᐸᕝᕕᓴᐃᙱᓪᓗᑎᒃ ᐊᐅᖏᑎᒍᑦ 

ᓇᓗᓇᐃᒃᑯᑕᖏᓐᓂᒃ ᖃᐅᔨᓴᖃᑦᑕᓂᒃᑯᑦ. ᖃᐅᔨᓴᕐᓂᖅ ᐊᑕᐅᑦᓯᒃᑰᕐᓂᐊᖅᑐᖅ ᐊᔾᔨᓴᐃᓐᓇᒐᓚᖏᓐᓂᒃ 

ᖃᐅᔨᓴᕐᓂᐅᓛᖅᑐᓂᒃ ᐅᑭᐊᑦᓵᖅ ᖃᓂᒋᔮᓂ ᓴᓐᓂᕈᑎᐅᑉ ᐃᒪᖓᓂ ᓇᓄᖏᓐᓂᒃ. ᖄᒃᑲᓐᓂᖓᒍᑦ ᐊᐅᖏᑎᒍᑦ 

ᓇᓗᓇᐃᒃᑯᑕᖏᓐᓂᒃ ᖃᐅᔨᓴᕐᓂᐅᓂᐊᖅᑑᑉ, ᖃᐅᔨᓴᖅᑏᑦ ᓄᐊᑦᓯᓛᕐᒥᔪᑦ ᖃᑦᓰᓐᓇᕐᓂᖅ ᖁᖓᓯᕈᓕᖅᑕᐅᓯᒪᔪᓂᒃ 

ᓯᐅᑎᖏᑎᒍᓪᓗ ᓂᕕᖓᑖᓕᖅᑕᐅᓯᒪᔪᓂᒃ ᑳᒡᕕᒃᔪᐊᕐᒥ ᖃᐅᔨᓴᒐᓱᐊᕐᓗᑎᒃ ᓇᐅᒃᑯᑦ ᓅᑦᑕᕐᕕᖃᕐᒪᖔᑕ ᓇᓄᐃᑦ. 

 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ:

ᔮᑭ ᐸᐸ 

ᐊᐅᓚᑦᓯᔨ ᑐᓴᕋᑦᓴᓕᕆᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ ᑐᓴᐅᒪᑎᑦᓯᓂᕐᒧᓪᓗ 

ᐊᕙᑎᓕᕆᔨᒃᑯᑦ 

ᐅᖄᓚᐅᑎᖓ: 867-975-7721 

ᖃᕆᓴᐅᔭᒃᑯᑦ: Jpepper@gov.nu.ca, 
 

ᐊᒻᒪᓗ  
 

ᐊᒪᓕ ᔭᓴᓐ 

ᐊᖏᔪᖅᑳᖅ 

ᐃᒪᕐᒥᐅᑕᓕᕆᔨᒃᑯᑦ, ᐊᖑᓇᓱᑦᑐᓕᕆᔨᒃᑯᑦ ᐱᕈᖅᓴᐃᔪᓕᕆᔨᒃᑯᓪᓗ 

ᐅᖄᓚᐅᑎᖓ: + 299 34 53 04 or + 299 55 33 42

ᖃᕆᓴᐅᔭᒃᑯᑦ: amalie@nanoq.gl 

